
 Ilanngussaq 2, oqaasertaliussat kiisalu oqaasertaliussanut nassuiaatit 

Ilanngussaq 2, AIS 2021-p aappassaaneerneqarneranut atatillugu oqaasertaliussanut aamma 

oqaasertaliussat nassuiaatinut allannguutissatut siunnersuutit: 

 

 

Aningaasaqarnermut Naalakkersuisoq - Suliassaqarfik 20 – 24 
Nr. 55.  

Kontu pingaarnermut, 20.10.25 Ineqarnermut taarsigassarsiat akilerneqarnerat 

Kontu pingaarnerup Ineqarnermut Attaveqaqatigiinnermullu suliassaqarfimmut nuunneqarnera 

pissutigalugu kontu pingaarnermut matumunnga oqaasertaliussat taakkununngalu nassuiaatit 

peerniarneqarput. 

 

Peqqissutsimut Naalakkersuisoq – Suliassaqarfik 34 

Nr. 56.  

Kontu pingaarnermut, 34.01.04 Peqqinnissaq pillugu isumalioqatigiissitaq 

Oqaasertaliussat tulliuttut ilanngunniarneqarput. Coronavirusi pissutigalugu peqqinnissaq pillugu 

isumalioqatigiissitap suliaminik 2020-mi kinguaattoornera pissutigalugu oqaasertaliussat 

ilanngunniarneqarput. 

 

"Naalakkersuisut kontu pingaarneq matumani atuinikinnerussutinik ukioq aningaasanut 

inatsiseqarfik tullermut nuussinissamik piginnaatinneqarput." 

 

Kontu pingaarnermut, 34.01.04 Peqqinnissaq pillugu isumalioqatigiissitaq, nassuiaatit 

Oqaasertaliussanut nassuiaatit tullinnguuttut ilanngunniarneqarput: 

 

"Aningaasaliissutit naapertuuttumik atorneqarnissaat qularnaarniarlugu Naalakkersuisut 

atuinikinnerussutinik ukioq aningaasanut inatsiseqarfik tullermut nuussinissamik 

tunngavissaqarnissaat oqaasertaliussatigut qularnaarneqarpoq. 

 

Coronap kingunerisaanik peqqinnissaq pillugu isumalioqatigiissitap pilersinnissaa 2020-mi 

kinguaattoorpoq. Oqaasertaliussatigut aningaasanik 2022-mut nuussisinnaanissaq 

qularnaarneqarpoq, taamaalillutik 2021-mi aningaasat atunngitsuukkat 2022-mi isumalioqatigiissitap 

sulineranut atorneqarsinnaapput. 

 

Oqaasertaliussat nutaajupput.” 

 

Ilinniartitaanermut, Kultureqarnermut Ilageeqarnermullu Naalakkersuisoq – 

Suliassaqarfik 40 
Nr. 57. 

Kontu pingaarnermut, 40.91.31 Suliniutit aallaavigalugit tapiissutit 

Sammisaq tullinnguuttoq Inuussutissalerinermik Ilinniarfik INUILImut ilinniakkatut 

ilanngunniarneqarpoq: 



 Ilanngussaq 2, oqaasertaliussat kiisalu oqaasertaliussanut nassuiaatit 

 

” 

FishTech-GL     37.500 kr. 

” 

 

Nr. 58.  

Kontu pingaarnermut, 40.95.01 Eqqumiitsuliornermut kulturimullu tapiissutit allat 

Tapiissutitut aningaasat aqunneqarneri pillugit angusassanik EPI-mik isumaqatigiissut 

eqqumiitsuliornermik aningaasaateqarfimmit taarserneqarnissaanik kissaateqarneq pissutigalugu 

AIS2021-mi kontu pingaarnermut matumunnga oqaasertaliussat peerniarneqarput tullinnguuttunilu 

allassimasunik taarserniarneqarlutik: 

 

”Naalakkersuisut kontu pingaarnermi aningaasaliissutit tullinnguuttuni allassimasunit aningaasanik 

eqqumiitsuliornermut aningaasaateqarfimmut Naalakkersuisunit pilersinneqartumut nuussinissamik 

piginnaatinneqarput, Eqqumiitsuliornermik ingerlatsineq pillugu Inatsisartut inatsisaata 

allanngortinneqarnera pillugu Inatsisartut inatsisaat nr. 25, 28. november 2019-imeersoq takuuk. 

 

Matumani kontu pingaarnermit aningaasaliissutit eqqumiitsuliornermut tunngasut tassaapput 

Namminersorlutik Oqartussat Kulturimut Aningaasaliissutaat, Kulturi pillugu sulinermut 

aningaasaliissutit, Filmiliornermik ingerlatsineq, Atuakkat kalaallisut allatat, Eqqumiitsuliortunut 

timersornermik aaqqissuussanut angalanerit aamma Nipilersuusiornermut tapiissutit. 

 

Naalakkersuisuttaaq sulinissamut tapiissutinut tunngatillugu kontu pingaarneq manna aqqutigalugu 

ukioq aningaasanut inatsiseqarfik tullermut nuussinissamik piginnaatinneqarput. 

 

Kontu pingaarnermut, 40.95.01 Eqqumiitsuliornermut kulturimullu tapiissutit allat, 

nassuiaatit 

Oqaasertaliussanut nassuiaatit tullinnguuttut ilanngunniarneqarput: 

 

”Naalakkersuisut eqqumiitsuliornermi aningaasaateqarfimmut Naalakkersuisunit pilersinneqartumut 

aningaasanik nuussinissaannut oqaasertaliussat tunngaviliipput. Eqqumiitsuliornermut 

aningaasaateqarfik Eqqumiitsuliornermik ingerlatsineq pillugu Inatsisartut inatsisaata 

allanngortinneqarnera pillugu Inatsisartut inatsisaat nr. 25, 28. november 2019-imeersoq 

naapertorlugu pilersinneqarpoq. 

 

Oqaasertaliussatigut Naalakkersuisut suliassanut aningaasaliissutinik eqqumiitsuliortunut 

tunniussisinnaatinneqarputtaaq, eqqumiitsuliortut piffissami ukiup nikinnerata nalaani 

suliaqarnissamut aningaasanik tunineqarsinnaaniassammata. 

 

Oqaasertaliussat AI 2020-mit iluarsineqarlutik ingerlateqqinneqarput." 

 



 Ilanngussaq 2, oqaasertaliussat kiisalu oqaasertaliussanut nassuiaatit 

Nr. 59.  

Kontu pingaarnermut, 40.98.01 Digitalinngorsaanermut aqutsisoqarfik 

Oqaasertaliussat tulliuttut ilanngunniarneqarput. AI2020-mi kontu pingaarnermut matumunnga 

missingersuutinut ilanngussap imarisai oqaasertaliussani malinneqarput, tassani tunngaviusumik 

paasissutissat atorlugit immikkoortunit aningaasalersueqataasoqarnissaa naatsorsuutigineqarluni: 

 

”Nr. 5.  

Tunngaviusumik paasissutissanut tunngatillugu Namminersorlutik Oqartussani immikkoortortat 

sullissinernik kiffartuussissutinilluunniit atuinerinit aningaasartuutaanerulersut 

Digitalinngorsaanermut Aqutsisoqarfiup ukiumut annerpaamik 2,1 mio. kr.-t 

akiligassiissutigisinnaavai." 

  

Kontu pingaarnermut, 40.98.01 Digitaliseriinermik aqutsisoqarfik, nassuiaatit 

Oqaasertaliussanut nassuiaatit tullinnguuttut ilanngunniarneqarput: 

 

”Nr. 5.  

Digitalinngorsaanermut Aqutsisoqarfiup tunngaviusumik paasissutissanut tunngatillugu 

sullissineranik kiffartuussineranilluunniit Namminersorlutik Oqartussani immikkoortortat atuinerisa 

kingunerisaannik aningaasartuutaalersut matussusernissaannut aningaasaliissutit oqaasertaliussatigut 

qulakkeerneqarput. Tamanna nuna tamakkerlugu digitalinngortitsiniarnermut periusissap 2018-2021-

p piviusunngortinniarneranut tunngaviulluni piumasaqaataavoq. 

 

Tunngaviusumik kisitsisitigut paasissutissanik kommunit atuinerannut kommuninut 

ataatsimoortumik tapiissutit 2021-mi 2,1 mio. kr.-nik appartinneqassapput. Kommunit 

Digitalinngorsaanermik aqutsisoqarfimmi tunngaviusumik kisitsisitigut paasissutissanik atuinermut 

aningaasalersueqataanerisa kingunerisaanik ukiut tullernut ataatsimoortumik tapiissutit 2022-mi 2,6 

mio. kr.-nik, 2023-mi 3,1 mio. kr.-nik 2024-milu 3,35 mio. kr.-nik appartinneqarput. 

Ataatsimoortumik tapiissutit annikillisinnerisigut kommunit saniatigut akiliinngikkaluarlutik 

tunngaviusumik kisitsitigut paasissutissanik atuisinnaapput. 

 

Oqaasertaliussat nutaajupput.” 

 

Ineqarnermut Attaveqaqatigiinnermullu Naalakkersuisoq - Suliassaqarfik 70 - 

72 
Nr. 60.  

Kontu pingaarnermut, 72.06.08 Illuliortiternermut aningaasalersuineq 

Kontu pingaarnermut akisussaasup allanngortinneqarnerata kingunerisaanik oqaasertaliussat 

tullinnguuttut ilanngunniarneqarput. 

 



 Ilanngussaq 2, oqaasertaliussat kiisalu oqaasertaliussanut nassuiaatit 

"Illuut A/S-imut aningaasanut inatsit aqqutigalugu illuliortiternernut aningaasalersuineq pillugu 

Inatsisartut inatsisaanni nr. 39, 23. november 2017-imeersumi, kingornatigut ineqarnermut 

taarsigassarsianut tunngasunik allannguuteqartinneqartumi aalajangersakkat naapertorlugit 

taarsigassarsianik siusinaartumik inaarutaasumillu taarsiinissamik qinnuteqaatinik 

akuersissuteqarsinnaanissamut Naalakkersuisut piginnaatinneqarput. 

 

Kontu pingaarnermut, 72.06.08 Illuliortiternermut aningaasalersuineq, nassuiaatit 

Oqaasertaliussanut nassuiaatit tullinnguuttut ilanngunniarneqarput: 

 

"Naalakkersuisut Illuliortiternernut aningaasalersuineq pillugu Inatsisartut inatsisaat napertorlugu 

suliassat aalajangersimasut aqqutigalugit Illuut A/S-imut taarsigassarsisitsisarput. Illuut A/S-ip 

inissiaatai arlallit atorneqartinnagit tunineqartarput pisisussallu suliniutit allaaserineqartarnerinut 

aalajangersakkat naapertorlugit nutaanik taarsigassarsisinneqartarlutik. Taarsigassarsiarititat 

pineqartut illuliortiternermut aningaasalersuisarneq pillugu inatsit naapertorlugu 

taarsigassarsiaritinneqartartut assigingajappaa. Oqaasertaliussaq una aqqutigalugu initaartussat 

nutaat taarsigassarsianik siusinaartumik inaarutaasumillu taarsiisinnaalissapput. 

Piginnaatitsissummili Illuut A/S taarsigassanik, assingusunik piumasaqaateqarluni Naalakkersuisunit 

taarsigassarsiarineqartunik nammineerluni siusinaartumik inaarutaasumillu taarsiinissaanut 

piginnaatinneqanngilaq. 

 

AI2021-mi kontu pingaarneq kontu pingaarnermit, 20.10.25 Ineqarnermut taarsigassarsiat 

akilerneqarneri, kontu pingaarnermut matumunnga nuunneqarpoq. 

 

Oqaasertaliussat AI 2020-mit ingerlateqqinneqarput." 

 

Nr. 61.  

Kontu pingaarnermut, 72.02.03 Inissialiortiternernut aqutsinermut pilersaarusiornermullu 

aningaasartuutit 

Oqaasertaliussat nr. 1-3 tullinnguuttut kontu pingaarnermut matumunnga ilanngunniarneqarput: 

Oqaasertaliussat 2020-mi ilassutitut aningaasaliissuteqarnermi akuerineqarput, IA-suliap nr. 20-896 

takuuk. Allannguutissatut siunnersuutitigut AI2021-mut ilanngunniarneqarput: 

 

”Nr. 1. 

Naalakkersuisut kommuninit, kommunini inissiaatileqatigiiffinnit, kommunini 

aqutsisooqatigiiffinnit, Illuut A/S-imit aamma INI A/S-imit paasissutissat attuumassutilinnik 

pissarsiniarnissamut, aamma taakku ilusissaannut piumasaqaateqarnissamut piginnaatinneqarput. 

Taakku paasissutissanut toqqorsivimmik, pisortat inissiaataasa attartortittakkat qanoq issusiinut 

ataatsimoortumik ingerlaavartumillu nutarterneqartartumik nassuiaasiornissamut iluaqutaasussanik 

nittartakkamik aamma nalunaarsuivittalimmik pilersitsinissamut ingerlatsinissamullu 

atorneqassapput. 



 Ilanngussaq 2, oqaasertaliussat kiisalu oqaasertaliussanut nassuiaatit 

 

Nr. 2.  

Naalakkersuisut paasissutissanut toqqorsivimmik pilersitsinissamut ingerlatsinissamullu, kiisalu 

tamatumunnga atatillugu misissueqqissaarnissamut suliaqarnissamullu avataaniit 

suleqataasinnaasunut ukiut arlalinni atuuttussanik isumaqatigiissusiornissamut piginnaatinneqarput, 

tak. oqaasertaliussaq nr. 1. Isumaqatigiissutini aningaasaliissutit tamarmiusut qaangerneqassanngillat 

aamma ukiut missingersuusiorfiusunut eqquissanngillat. 

 

Nr. 3. 

Naalakkersuisut kontu pingaarnermi matumani aningaasartuuteqarnerussutinut imaluunniit 

aningaasartuutikinnerussutinut nuussinissamik piginnaatinneqarput. Ukiumut aningaasanut 

inatsiseqarfiusoq tullermut aningaasaliissutit annerpaamik 25%-inik nuussisoqarsinnaavoq." 

 

Kontu pingaarnermut, 72.02.03 Inissialiortiternernut aqutsinermut pilersaarusiornermullu 

aningaasartuutit, nassuiaatit 

Oqaasertaliussat nr. 1-3-nut nassuiaatit tullinnguuttut ilanngunniarneqarput: 

 

”Nr. 1. 

Oqaasertaliussami nuna tamakkerlugu paasissutissanut toqqorsivimmik aamma nittartakkamik 

allanngorartinneqarsinnaasunik, siunissaq ungasissumut pisortat inissiaataanni attartortittakkani 

iluarsaassinermi aserfallatsaaliuinermilu suliassat suliarineqarnissaannut pilersaarusiornissamut 

sakkussatut atorneqarsinnaasunik pilersitsinissamut periarfissiisoqarpoq, taakkununngalu 

ingerlatsinerup aserfallatsaaliuinerullu oqimaaqatigiissinneqarnerannik pilersitsinissamut 

isumannaatsunik tunngavissiinissaq ilaavoq. Tamatuma kingunerisaanik paasissutissanik 

katersisoqarsinnaavoq, paasissutissanik suliaqartoqarsinnaavoq, paasissutissaatinut toqqorsivimmik 

ingerlaavartumik naleqqussarneqarsinnaavoq iluarsineqarsinnaallunilu aamma nuna tamakkerlugu 

inissianik illunillu nalunaarsuinermut iluaqutaasinnaavoq. 

 

Naalakkersuisut piginnaatitsissuteqarneq aqqutigalugu pisortanut illunik piginnittuusunut 

nittartakkamut aaqqiissutissat naapertuuttut aqqutigalugit siunertamut tassunga paasissutissanik 

pilersuinissaat pillugu piumasaqaateqarsinnaalissapput. Paasissutissat illuni paasissutissat 

tunngaviusunut (ilaatigut B-normu, inissiat attartortittakkat amerlassusii, nunaminertat, 

najugaqarfiit), illut qanoq issusiinut, illut sannaasa pingaarnerit, ilaatigut qanoq issutsinut, 

amerlassutsinut, aserfallatsaaliuinermut ingerlatsinermullu aningaasartuutinut, sananeqarfianni 

teknikikkut pitsaasumik suliarineqarnerinut tunngasut naliliiffigineqarnerinik ilaqartunut 

tunngasinnaapput. Taakku saniatigut inissianik isaterinissamut nutaanillu sanaartornissamut 

missingersuutitut immikkoortinneqartut piumasarineqarsinnaapput, taamaalilluni illoqarfinni 

nutarterinermi suliassat pilersaarusiorneqarsinnaassammata. 

 



 Ilanngussaq 2, oqaasertaliussat kiisalu oqaasertaliussanut nassuiaatit 

Paasissutissat tunngaviusumik pisortat inissiaataannik attartortittakkanik, taakku Namminersorlutik 

Oqartussanit kommuninilluunniit pigineqaraluarpata, aqutsisunit digitaliusumik 

pissarsiarineqartassapput. Paasissutissat assigiiaarnissaat, paasinartuunissaat aamma 

ataatsimoortumik ingerlaavartumillu pisortat inissiaataasa attartortittakkat qanoq issusiinut, kiisalu 

iluarsaassinermi aserfallatsaaliuinermilu killiffiinut takussutissiuiffiusinnaanissaat 

siunertarineqarpoq. 

 

Tassunga ilanngullugu paasissutissanut toqqorsivik illut atortuisa qanoq issusiinik naliliinermut, 

sananeqarfissaasa pilersaarusiornerinut aamma illut, immikkoortortaqarfiit illoqarfiillu, kiisalu nuna 

tamakkerlugu taakkununnga aningaasartuutissanik missiliuinernut paasissutissatigut 

tunngaviliissaaq. 

 

Paasissutissanut toqqorsivik aamma nittartagaq saniatigut pissarsiassatut illuliortiternermi 

sanaartornermilu pisinnaasanik kivitsinissamut paasissutissanut tunngaviusut pitsaanerusunik 

pilersitsinissamut iluaqutaassaaq. Tamanna suliassat siaruartinnerullugit suliarineqarnissaanut 

pilersaarutit piviusunngorsinnaasut suliarinerisigut pisinnaavoq. Taamaalilluni ilinniartitaanermi 

suliffeqarnermilu pilersaarutit attuumassutillit naleqqussakkallu suliniuteqarfiginerisigut, 

ilinniartunik najugaqavissunillu sulisoqarnissamut periarfissat annertusinissaannik siuarsaanikkut 

pisinnaavoq. 

 

Oqaasertaliussaq tamanna pillugu inatsisitigut tunngavissamik piujuarnerusussamik 

siunnersuuteqarnermik malitseqartinneqassaaq. Tassani paasissutissanut programiliassaq 

tunngaviusumut atatillugu inatsisiliornissamut piareersaataasut nuna tamakkerlugu inissianik illunillu 

nalunaarsuiffiup annertusarneqarnerani sulianut ataqatigiissaarneqassapput. 

 

Oqaasertaliussat nutaajupput. 

 

Nr 2. 

Oqaasertaliussaq tunngavigalugu Naalakkersuisut paasissutissanik toqqorsivinnut aamma 

nittartakkamut sakkussat attuumassutilinnik, misissueqqissaarnernik nalunaarsuiffinnilu 

ineriartortitsinissamut isumaqatigiissuteqarnermi, Inissianut Attartortittakkat Tamarmiusunut 

Pilersaarusiornissamut atatillugu sulinermi siunissaq ungasissumut pilersaarusiornissamut 

periarfissaqalissapput. Sulianut immikkut ilisimasalinnik, pingaartumik illuliat sanaartukkallu 

sanaartorneqarnerisa nalaanni qanoq issutsimik naliliisarnernik aamma paasissutissanik 

suliaqartarnermik immikkut ilisimasaqartunik pissarsiniarnissaq pisariaqartussaavoq. 

 

Oqaasertaliussat nutaajupput. 

 

Nr. 3. 



 Ilanngussaq 2, oqaasertaliussat kiisalu oqaasertaliussanut nassuiaatit 

Oqaasertaliussami aningaasaliissutit, ukiup aningaasaliiffiusup ingerlanerani eqaatsumik 

pilersaarusiornissamik pisariaqartitsiviusunut pitsaanerusumik atorneqarnissaat periarfissinneqarpoq. 

 

Oqaasertaliussat nutaajupput.” 

 

Nr. 62.  

Kontu pingaarnermut 72.10.16 Inissiat attartortittakkat ingerlanneqarnerat, 

aningaasaliissutinit iluanaarutit 

Oqaasertaliussaq nr. 6 peerniarneqarpoq tullinnguuttunillu taarserniarneqarluni. Allannguutissatut 

siunnersuut aqqutigalugu oqaasertaliussat imarisaat iluarsiniarneqarput: 

 

”Nr. 6.  

Naalakkersuisut inissianut attartortittakkanut Namminersorlutik Oqartussanit pigineqartunut, 

isaterneqalerneri pissutigalugu inuerussorneqarsimasunut kommunikkuutaartumik inissianut 

immikkoortortaqarfimmik pilersitsinissamut piginnaatinneqarput. 

 

Inissiani isaterneqalerneri pissutigalugu inuerussorneqartussani attartortoqarpat attartortut taakkua 

ineqarnermut maannamut akiliutaasoq aningaasaliissutinit iluanaarutitigut, aserorterinermik 

pinaveersaartitsinermut ilassutitigut aamma tapiissutit allattorsimasutigut kiisalu inissiinertigut 

ilanngarlugit akilertassavaat.” 

 

Kontu pingaarnermut, 72.10.16 Inissiat attartortittakkat ingerlanneqarnerat, 

aningaasaliissutinit iluanaarutit, nassuiaatit 

Oqaasertaliussaq nr. 6-imut nassuiaatit peerniarneqarput tullinnguuttunillu taarserniarneqarlutik: 

 

”Nr. 6.  

Inissianut immikkoortortaqarfinni aningaasartuutit ikilisinniarlugit inissiat isateriaannarnut 

aningaasartuutit immikkut inissianut immikkoortortaqarfimmut immikkoortinneqarput. Kommuni 

ataatsimi immikkoortortamik amerlanerpaamik ataatsimik pilersitsisoqassaaq. 

 

Inissiap isaternissaa siunertaralugu inuerutivinneqareerpat inissiaq inissianut isateriaannarnut 

immikkut inissianut immikkoortortaqarfimmut nuutsinneqassaaq. 

 

Attartortut inissiaq qimallugu suli nuunngitsut ikilisitanik ineqarnermut akiliisassapput, tamatuma 

inissiap isaterneqartussaanera takutippaa. 

 

Aalajangersagaq manna Attartortitsisarnermut Inatsisip misissuiffiginissaani 

ilanngunneqarumaarpoq. 

 

Oqaasertaliussat AI 2020-mit iluarsineqarlutik ingerlateqqinneqarput.” 


